你若是來大崗山
                         仁武國小 邱建勳
以早的大崗山，
有台灣佛山的美名，
你若是來參拜兼beh山，
順紲閣會當洗溫泉。
如今的大崗山，
有龍眼蜜的芳味滿山坪，
你若是來南部行行，
帶兩罐仔做等路，
大範閣好看。
鬧熱的毋若按呢爾，
你若是來大崗山，
四界行，四界看，

傳統的藝術有皮影，
本土的盛會是籮筐。
欲食好料理更加毋免驚，

月世界有土雞仔城，
岡山羊肉爐予人流嘴瀾。
大崗山啊！大崗山！
阮輕輕叫著這個名，
有你來作伴袂孤單。
